
АННОТАЦИЯ 

Ушбу мақолада хозирги замонда нафақат хирургияда, балки, тиббиётда энг долзарб 
муаммолардан бири бўлган диафрагма қизилўнгач тешиги чурраларининг клиник кўриниши, 
этиопатогенези, ташхислаш ва турли хирургик даво усулларининг самарадорлиги ва 
камчиликлари хақида сўз боради. Илмий изланиш асосини Самарқанд ШТБ эндохирургия 
бўлимида ва «Акад. В.Вохидов номидаги РИХИАТМ» ДМ онкохирургия бўлимларида 
гастроэзофагеал рефлюкс касаллиги ва диафрагма қизилўнгач тешиги чурралари билан 
даволанган 104 нафар беморларнинг диагностик ва турлича хирургик даво тактикалари 
ташкил қилади.  

Калит сўзлар: гастроэзофагеал рефлюкс касаллиги, диафрагма қизилўнгач тешиги 
чурраси, лапароскопик крурорафия, антирефлюкс операциялар.  

АННОТАЦИЯ 
Статья посвящена на один из больших проблем не только хирургии, но и медицины, грыже 

пищеводной отверстии диафрагмы. Проведена проспективный анализ этиопатогенеза, 
разнообразной клинический картины, эффективности разных диагностических и 
хирургических методов лечения 104 больных с грыжей пищеводного отверстия диафрагмы, 
которые оперировались в отделениях эндоскопической хирургии и в отделении 
Торакоабдоминальной онкохирургии ГУ «РСНПМЦХ им. акад. В.Вахидова». 

Ключевые слова: грыжа пищеводного отверстия диафрагмы, гастроэзофагеальная 
рефлюксная болезнь, лапароскопическая крурорафия, антирефлюксные операции.  

FEATURES OF DIAGNOSTICS AND SURGICAL TACTICS FOR HERNIAS 

 
ANNOTATION 

The article is devoted to one of the big problems not only in surgery, but also in medicine, hiatal 
hernia. A prospective analysis of etiopathogenesis, a diverse clinical picture, the effectiveness of 
various diagnostic and surgical methods of treatment of 104 patients with hiatal hernia, who were 
operated on in the departments of endoscopic surgery and in the department of Thoracoabdominal 
oncosurgery of the State Institution “RSSPMCS named after acad. V. Vakhidov”. 

Key words: hiatal hernia, gastroesophageal reflux disease, laparoscopic cruroraphy, antireflux 
surgery. 

 
Кириш: XXI асрга келиб бутун дунё аҳолиси орасида турли касалликларнинг учраш 

салмоғи кескин ошиб кетди. Ушбу касалликлар қаторига сурункали холецистит, меъда ва ўн 
икки бармоқ ичак яра касаллиги каби патологиялар билан бирга гастроэзофагеал рефлюкс 
касаллиги (ГЭРК) ва унинг асоратларидан бўлган диафрагма қизилўнгач тешиги чуррасини 
(ДҚТЧ) ҳам киритиш мумкин.  

Охирги 30 йилларда фармакотерпиянинг ривожланиши натижасида пропон помпа 
ингибиторларининг (ППИ) кашф қилиниши меъда ва ўн икки бармоқ яра касаллиги, шу билан 
бирга ГЭРКнинг консерватив давосига катта ёрдам берди [1, 3, 11, 13]. Кўпгина 
гастроэнтерологлар маълумотларига кўра, ППИ ни узоқ вақт қабул қилган беморларда 
юқоридаги касалликлар шикоятлари тўлиқ йўқолади, лекин кейинги текширишлар ушбу 
дориларни тўхтатиб қўйгандан сўнг клиник белгилар яна қайтишини кўрсатди [2, 5, 11, 12, 
18]. Бу эса ўз навбатида қизиўнгачда бошқа асоратлар (яралар, стриктура, қон кетиш, шиллиқ 
қават метаплазияси (Баррет қизилўнгачи) натижасидаги аденокарционма ва х.) ривожланиши 
олиб келиши мумкин [3, 7, 14, 16].  

Шунинг учун бундай оғир асоратларнинг ривожланиши хирурглар томонидан радикал даво 
чораларни кўриш фикрини олдинга қўйди. Охирги йилларда лапароскопик операциялар ДҚТЧ 
хирургик давосида “олтин стандарт”га кирди ва турли усулларни миниинвазив йўл билан 
бажаришга “катта йўл” очиб берди [6,  9, 10, 11, 15, 17]. 

Текшириш мақсади: ГЭРК ва ДҚТЧ билан беморларда ташхислаш хусусиятларини ва 
турли хирургик даво усулларини ўрганиш. 

Текшириш материаллари ва усуллари: Илмий изланиш асосини Самарқанд ШТБ 
эндохирургия бўлимида ва «Акад. В.Вохидов номидаги РИХИАТМ» ДМ онкохирургия 
бўлимларида 2019-2021 йилларда гастроэзофагеал рефлюкс касаллиги ва диафрагма 

қизилўнгач тешиги чурралари билан даволанган 104 нафар беморларнинг диагностик ва 
турлича хирургик даво тактикалари ташкил қилади. Беморларнинг ёши 21 дан 68 гача бўлиб, 
ўртача 39.3 ёшни ташкил қилди. Шундан кўриниб турибдики, жами беморларнинг асосий 
қисмини мехнатга лаёқатли ёшдагилар ташкил қилади. Беморларни жинслари бўйича 
тақсимлаганда, аёллар (n=63) кўпроқ эканлиги аниқланди (1-жадвал).   

1-жадвал. 
Беморларнинг ёши ва жинсига кўра тақсимланиши. 

 

Жинси 
Ёши 

19-44 45-59 60-74 75 < 
Эркак. (n=41) 16 18 7 - 

Аёл. (n=63) 31 21 11 - 
Жами (n=104) 47 39 18 - 

 
Беморларнинг шикоятлари “қизилўнгачга хос” ва “қизилўнгачдан ташқари” шикоятларга 

бўлинади. “Қизилўнгачга хос” шикоятлар ичида асосийлари жиғилдон қайнаши (91%) ва 
кекириш (78%) бўлиб, кейинги ўринларда тўш орти ва эпигастрал сохалардаги оғриқлар 
(35%), кўнгил айниши ва қусиш (24%), хиқичоқ ва регургитация (15%) безовта қилган. 20% 
гача беморларни “қизилўнгачдан ташқари” шикоятлар, яъни хансираш, юрак сохасидаги 
оғриқ, юрак тез уриши, кам-кам йўталлар безовта қилган. 

Барча беморларга стандарт асосида лаборатор ва инструментал текширишлар ўтказилган. 
шу жумладан, ЭГДФС операциягача ва операциядан кейин бир неча мартагача, хазм тракти 
аъзолари рентгеноконтраст текшируви, ЭКГ, ЭхоКГ, қорин бўшлиғи аъзолари УТТ, МРТ, 
МСКТ. Текширишлар натижасида ДҚТЧ билан беморларнинг баъзиларида турли ҳамроҳ 
касалликлар аниқланди. 37 нафар беморда юрак-қон томир тизими, 8 беморда нафас олиш 
тизими касалликлари, 15 нафар беморда қандли диабет турли типлари аниқланди. 32 нафар 
беморда турли даражалардаги семизлик ва ортиқча вазн аниқланди. Шунингдек, баъзи 
беморларда сурункали тошли холецистит, қорин чурралари каби касалликлар аниқланиб, 
уларга симультан операциялар ўтказишга келишилди. Барча беморлар лозим бўлган 
мутахассислар текширувидан ўтишган: кардиолог, терапевт, аёлларни гинеколог, 
эндокринолог (кўрсатмаларга кўра) ва бошқалар. 

Қизилўнгачдаги рефлюкс-эзофагит билан беморлар M.Savary и G.Miller классификациясига 
кўра бахоланди. Шунингдек, Баррет қизилўнгачига гумон беморларни 2004 йил қабул 
қилинган Прага классификациясига кўра баҳо берилди. ДҚТЧ билан беморларни бахолашда 
биз Б.В.Петровский ва Н.Н.Каншин (1967) классификациясидан фойдаландик. 

Барча беморларни ўтказилган операциялар турига кўра 3 гурухга ажратдик. 1-гуруҳ 
беморларига (n=72) лапароскопик крурорафия. Ниссен бўйича фундопликация операцияси 
бажарилган беморлар киритилди. 2-гурух беморларига (n=23) лапароскопик крурорафия ва 
Тупе бўйича фундопликация операцияси ва 3-гуруҳ беморларига (n=9) очиқ лапаротом усулда 
операциялар бажарилган (1-расм). 

 
1-расм. Беморларнинг гуруҳларга бўлиниши. 

Олинган натижалар ва мухокамалар.  
Беморларни эндоскопик текширишда 44,2% ҳолатда (n=46) Olympus CV-170 номли тор 

спектрда кўрувчи эндоскопларда (NBI-режимида) ҳам текширилди. Шулардан 31 нафари 
беморда қизилўнгач шиллиқ қаватида турли патологияларга гумон қилинди ва Сиэтл 
баённомасига кўра, пастки чегарадан бошлаб ҳар 1-2 см масофада 4 томондан 3-4 та биопсия 
учун макропрепаратлар олинди ҳамда улар гистологик текширишларга юборилди. Бунда 23 
беморларда 43 та сохалардан олинган қизилўнгач шиллиқ қавати эпителийсида цилиндроцит 
ва қадаҳсимон хужайралар аниқланди (Баррет қизиўнгачи). Аденокарциономага гумон 
қилинган беморлар янада чуқурроқ текшириш ва комплекс даволаниш мақсадида онкологик 
стационарларга юборилди. 

Беморларда диафрагма чурралари ичида асосан сирпанувчи чурралар (n=96 (92,3%)) учраб, 
улардан: қизилўнгачли – 12 та, кардиал – 46 та, кардиофундал – 35 та ва 3 нафар беморларда 
меъданинг субтотал сирпанувчи чурралари аниқланди. 6 нафар (5,8%) беморда параэзофагеал 
чурралар аниқланиб. улардан  фундал – 4 та ва антрал турлари 2 та холатда кузатилди. 
Шунингдек, 2 беморда кам учрайдиган диафрагманинг Ларрей ва Морганьи учбурчаклари 
чурралари аниқланди.  

1-гурух беморларга (n=72 (69.2%)) лапароскопик крурорафия ва Ниссен бўйича 
фундопликация бажарилган. 1-гурух беморларга (n=23 (22.1%)) лапароскопик крурорафия ва 
Тупе бўйича фундопликация операциялари бажарилган. Қолган 9 нафар беморга 
кўрсатмаларга кўра, “Лапаротомия. Крурорафия, кўрсатмаларга асосан, операция 
самарадорлигини ошириш ва турли асоратларни олдини олиш учун селектив проксимал 
ваготомия, Ниссен-Черноусов бўйича фундопликация ва Гейнике-Микулич бўйича 
пилоропластика бажарилган.  

Барча операциялар умумий эндотрахеал анестези остида ўтказилиб, 33 нафар ҳамроҳ 
абдоминал касалликлари бор беморга симультан операциялар бажарилди: 25 беморга – 
холецистэктомия, 5 та вентрал чуррали беморлага – герниопластика, шунингдек, 2 аёлларга ўз 
ҳоҳишларига кўра, “ихтиёрий жаррохлик контрацепцияси” операциялари бажарилди. 

Операциядан кейинги давр барчасида асоратсиз кечди. Беморлар операциядан кейинги 2-3 
кунларда жавоб берилди. Деярли барча беморларга 1, 6-ойларда назорат ЭГДФС қилинди. 
Операция самарадорлиги сифатида беморларда шикоятларнинг йўқолиши, уларнинг доимий 
ППИ қабул қилиши тўхташи ва ҳаёт сифатининг яхшиланиши билан белгиланди. 

Хулосалар:  
1. ДҚТЧ билан беморлар операциядан олдинги даврда стандарт асосида тўлиқ 

текширишлардан ўтишлари керак. Айниқса, қизиўнгач шиллиқ қавати турли патологияларини 
эрта аниқлашда тор спектрда кўрувчи эндоскопларда текширилиши, лозим бўлса биопсия 
олиниб, олинган материал гистологик текширишдан ўтказилиши лозим. Агарда қизилўнгачда 
турли онкологик ўзгаришлар аниқланса, беморни кейинги оператив ва комплекс даво учун 
махсус илмий-текшириш даво муассасаларига юборилиши лозим.  

2. Оператив усулларни таҳлил қилинганда, лапароскопик Ниссен усулида фундопликация 
қилиш ДҚТЧда яхши натижа беради. Беморларда ҳамроҳ касалликлари, рецидивли чурралар 
ва қорин бўшлиғида битишмали жараёнлар кузатилганда, Тупе бўйича фундопликация 
қилиниши керак.  

3. Рецидив ДҚТЧ ва пилоростеноз кузатилган беморларда кейинги асоратлар 
профилактикаси мақсадида лапаротомик усулда Ниссен – Черноусов бўйича фундопликация, 
селектив проксимал ваготомия ва Гейнике-Микулич усулида пилоропластика операцияси 
ўтказиш мақсадга мувофиқ.  

